
Binita Sore̠n Avarest Burure̠
seṭerakan  pạhil  santal
Kuṛi
Dhạrti  re̠aḱ  sanam  khon  usul   buru  one  o̠ka  re̠aḱ
usulte̠t́  8,848  Miṭar  1953  se̠rmare̠  Ne̠pal  re̠n  Buru
ṭunḍạṅ  de̠jo̠ḱkin  Tenzing  Norgay  ar  Australia  re̠n
Edmund Hillary pạhil kin le̠be̠t́ le̠da no̠a burure̠. 2012
Se̠rma Santal somajre̠n kuṛi Binita So̠ren Pạhil santal
kuṛi  hisạbte̠  hoe  daṛeaḱa  Ạdibạsi  somajre̠n  pạhil
kuṛi hisạbte̠ 26 May 2012 se̠rma re̠aḱ se̠taḱ 6 baja 30
Miniṭre̠ Dhạrti re̠aḱ Sanam khon usul buru Avarestre̠
Bharot re̠aḱ diso̠m jhạnḍi bit́ kate̠ aćaḱ ar go̠ṭa
Adibạsi somaj re̠aḱ ńutum so̠na harop teye ol oṭo kada.

O̠koe̠ko Avarest se̠ buruko ṭunḍạṅ de̠jo̠ḱ onko ṭhe̠n
bare̠a ho̠r tahẽna mit́ṭe̠n do̠ tho̠ṛa alga macha ar
mit́ṭe̠n do̠ muskilaḱ. Binita ar unire̠n saõte̠nko do̠
muskil  ho̠rgeko  bachao  le̠da  ṭunḍạṅ  burute̠  dejo̠ḱ
lạgit́,no̠a  tege  bujhại  ńamo̠ḱ  kana  onkore̠  tinạḱ
ke̠ṭe̠ć pạtiạu tah̃ẽkana je, o̠na muskil ho̠rte̠ hõ
buru re̠aḱ cuṛạ re̠ko seṭe̠ro̠ḱa me̠nte̠, sạrige noa
do̠ onkoaḱ sarhao̠ ńam re̠aḱ kangea.

No̠a Rumuńj ḍaharre̠ Binita saõte̠kin tahẽkana Meghlal
Mahato ar Rajendra Sing Pal

Binita Soren do̠ Jhaṛkanḍ khãṛsao̠al  Soraikhela Jilạ
re̠aḱ Kesobsora atore̠n kuṛi kanae,uni do̠ buru dejo̠ḱ
 lạgit́ aema ṭhạ̃i kore̠ cecet́aḱe hatao̠ leda pạhilre̠
“Basic and Advance mountaineering Course A Grade”ńam kate̠
aćaḱ  cecet́aḱ́  mucạt́  keda  2004  se̠rma  Darjiling  re
menaḱ “HIMALAYAN MOUNTAINEEING INSTITUTE (HMI)” khon do̠sar
santal kuṛi hisạbte̠ye pass keda seye rakaṕena. Anita
soren hõ niạ arore̠n ge kuṛi one okoe pạhil santal

https://santalstimes.com/2020/10/01/binita-sore%cc%a0n-avarest-burure%cc%a0-set%cc%a3erakan-pa%cc%a3hil-santal-kur%cc%a3i/
https://santalstimes.com/2020/10/01/binita-sore%cc%a0n-avarest-burure%cc%a0-set%cc%a3erakan-pa%cc%a3hil-santal-kur%cc%a3i/
https://santalstimes.com/2020/10/01/binita-sore%cc%a0n-avarest-burure%cc%a0-set%cc%a3erakan-pa%cc%a3hil-santal-kur%cc%a3i/


kuṛi  hisạbte no̠a kors mońjtey purạu ke̠t́, oana chaḍa
hõ 2005 se̠rmare “NEHRU INSTITUTE OF MOUNTAINEERING” hõ
mońjteye purạu keda.

 Binita Soren lekan nonkan mit́ṭe̠n nacar casa hoṛre̠n
kuṛi Avarest buru cuṛa rey dejo̠ḱ no̠a do̠ go̠ṭa santal
somaj re̠aḱ gorob re̠aḱ kana. Darakan dinre̠ arhõ aema
Binita Soren bon ńel ńamkoa okoe do̠ Avarẹt cuṛare̠ deć
kate aboaḱ somajko marsal tabona.

Darakan  4  October  khon  HSC
online class e̠ho̠bo̠ḱ kana
Daraekan October cando re̠aḱ 04 tạrik khon 2020-2021 siknạt
se̠rma re̠n Higher Secondary Certificate (HSC) re̠ bhurti akan
pạṭhuạkoaḱ  kilạs  e̠ho̠ṕ  re̠aḱ  ko  go̠ṭa  akada  Anto
Sikkha  Board  Somonnoy  Sub-committee.  Ko̠ro̠na  khạtirte̠
college re̠ kilạs hatao̠ ne̠ be̠tar baṅ hoyoḱ kante̠ niạ
be̠bo̠sta hatao̠ lạgit́ ko me̠n akada committee.

Gurubar sub-committee re̠n mukhiạ (chairman) ar Dhaka Siknạt
Board re̠n mukhiạ (chairman) Professor Md. Ziaul Haque aḱ
suhian so̠do̠r sakamre̠ niạ baḍae̠ oco akana.

So̠do̠r sakamre̠ arhõ me̠nakana, hijuḱkan 04 October se̠taḱ
10 baja Dhaka College re̠ mano̠tan pe̠ṛa hisạbte̠ Siknạt
Montri Dr. Dipu Moni ar  Siknạt Upo Montri Mohibul Hassan
Chowdhury Naofel se̠ṭe̠r tahẽkate̠ 2020-2021 se̠rma re̠n HSC
kilạsre̠ bhurti akan pạṭhuạko aḱ Online kilạs re̠aṅkin
uḍhạua.

Calao̠e̠n August re̠aḱ 9 tạrik kendro khon 11 kilạs re̠
bhurti  kạmiko  e̠ho̠ṕ  akana.  E̠ṭaḱ  se̠rma  1  july  khon

bhurti ar kilạs e̠ho̠ṕle̠nre̠ hõ niạdhao̠ do̠ ko̠ro̠na
mãhãmạri karo̠nte̠ no̠a bhurti do̠ bilo̠m akana.

Baḍae̠te̠t́ Online re̠ ardas tayo̠m 13 september khon 21
september  hạbić  college  re̠  bhuriḱ  re̠aḱ  o̠kte̠  ko
bandhao̠  le̠da  Bangladesh  Anto  Sikkha  Board  Somonnoy  Sub-
committee.  Niạ  re̠aḱ  mit́  hapta  tayo̠m  ho̠la  kilạs
e̠ho̠bo̠ḱ  re̠aḱ  katha  ko  baḍae̠  ocoye̠na.


